
Татарстан Республикасы һәлакәттән 

коткару хезмәтләре һәм һәлакәттән коткару 

формированиеләре турында
ТАТАРСТАН РЕСПУБЛИКАСЫ 

ЗАКОНЫ

Татарстан Республикасы 

Дәүләт Советы тарафыннан

2005 елның  24 ноябрендә
кабул ителде

(2008 елның 6 октябрендәге 96-ТРЗ номерлы, 2010 елның 5 июлендәге 53-ТРЗ номерлы, 2012 елның 3 мартындагы 16-ТРЗ номерлы, 2013 елның 20 маендагы 38-ТРЗ номерлы, 2014 елның 14 маендагы 40-ТРЗ номерлы, 2014 елның 12 июнендәге 53-ТРЗ номерлы, 2017 елның 7 октябрендәге 74-ТРЗ номерлы, 2021 елның 4 октябрендәге 69-ТРЗ номерлы Татарстан Республикасы законнары редакциясендә)
1 бүлек. Гомуми нигезләмәләр
1 статья. Әлеге Законның җайга салу предметы
 Әлеге Законның җайга салу предметы булып түбәндәгеләрне билгеләү тора:

Татарстан Республикасының һәлакәттән коткару хезмәтләре һәм һәлакәттән коткару формированиеләре эшчәнлегенең гомуми оештыру-хокукый һәм икътисадый нигезләрен, Татарстан Республикасы дәүләт хакимияте органнары, җирле үзидарә органнары, шулай ук, оештыру-хокукый рәвешләренә һәм милек рәвешләренә карамастан, предприятиеләр, учреждениеләр, оешмалар, крестьян (фермер) хуҗалыклары, башка юридик затлар (алга таба - оешмалар), иҗтимагый берләшмәләр, урындагы затлар һәм гражданнар арасында Татарстан Республикасы территориясендә бу өлкәдәге үзара хезмәттәшлек тәртибен; 
Татарстан Республикасы коткаручыларын, табигый һәм техноген характердагы гадәттән тыш хәлләрне (алга таба – гадәттән тыш хәлләр) бетерүдә катнашучы башка гражданнарны һәм аларның гаиләләре әгъзаларын хокукый һәм социаль яклау өлкәсендә дәүләт сәясәте нигезләрен. 
2 статья. Татарстан Республикасы һәлакәттән коткару хезмәтләрен, һәлакәттән коткару формированиеләрен төзү, аларның эшчәнлеген оештыру һәм аларны бетерү, Татарстан Республикасы коткаручылары эшчәнлеге өлкәсендәге мөнәсәбәтләрне хокукый җайга салу (статья 2010 елның 5 июлендәге 53-ТРЗ номерлы,  2021 елның 4 октябрендәге 69-ТРЗ номерлы Татарстан Республикасы Законы редакциясендә)
Татарстан Республикасы  һәлакәттән коткару хезмәтләрен, һәлакәттән коткару формированиеләрен төзү, аларның эшчәнлеген оештыру һәм аларны бетерү, Татарстан Республикасы коткаручылары эшчәнлеге өлкәсендәге мөнәсәбәтләрне хокукый җайга салу Россия Федерациясе Конституциясе, «Һәлакәттән коткару хезмәтләре турында һәм коткаручылар статусы хакында» 1995 елның 22 августындагы 151-ФЗ номерлы Федераль закон (алга таба – Федераль  закон), башка федераль законнар һәм Россия Федерациясенең норматив хокукый актлары, Татарстан Республикасы Конституциясе, әлеге Закон һәм Татарстан Республикасының башка норматив хокукый актлары нигезендә гамәлгә ашырыла. Җирле үзидарә органнары үз вәкаләтләре чикләрендә һәлакәттән коткару хезмәтләрен, һәлакәттән коткару формированиеләрен төзү, аларның эшчәнлеген оештыру һәм аларны бетерү һәм коткаручылар эшчәнлеге мәсьәләләрен җайга сала торган муниципаль хокукый актлар кабул итә ала.
2 бүлек. Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә Татарстан Республикасы дәүләт хакимияте органнарының һәм җирле үзидарә органнарының вәкаләтләре 
3 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә Татарстан Республикасы Дәүләт Советы вәкаләтләре
Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә Татарстан Республикасы Дәүләт Советы вәкаләтләренә түбәндәгеләр керә: 

Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә законнар белән җайга салу; 

өченче абзац үз көчен югалткан. – 2012 елның 3 мартындагы 16-ТРЗ номерлы Татарстан Республикасы Законы; 

Татарстан Республикасы һәлакәттән коткару хезмәтләрен һәм һәлакәттән коткару формированиеләрен тотуга чыгымнар өлешендә Татарстан Республикасы бюджетын раслау; 

Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә законнарның үтәлешен тикшереп тору.

4 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә Татарстан Республикасы Министрлар Кабинеты  вәкаләтләре

Татарстан Республикасы һәлакәттән коткару хезмәтләре һәм һәлакәттән коткару формированиеләрен төзү һәм аларның эшчәнлеген оештыру өлкәсендә Татарстан Республикасы Министрлар Кабинеты  вәкаләтләренә түбәндәгеләр керә: 

Татарстан Республикасы һәлакәттән коткару хезмәтләре һәм һәлакәттән коткару формированиеләре эшчәнлеген оештыру мәсьәләләре буенча норматив хокукый актлар кабул итү;

Татарстан Республикасы һәлакәттән коткару хезмәтләрен һәм һәлакәттән коткару формированиеләрен тоту чыгымнары өлешендә Татарстан Республикасы бюджетын әзерләү һәм үтәү;

Татарстан Республикасы һәлакәттән коткару хезмәтләре һәм һәлакәттән коткару формированиеләре эшчәнлеген социаль һәм икътисадый кызыксындыруны үз вәкаләтләре чикләрендә гамәлгә ашыру;

Татарстан Республикасы бюджеты акчалары исәбенә тотылучы Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү, үзгәртеп кору, икенче урынга күчерү, һәлакәттән коткару эшләре профилен башка төргә үзгәртү һәм  аларны бетерү;

Татарстан Республикасы Министрлар Кабинеты тарафыннан төзелүче Татарстан Республикасы һәлакәттән коткару хезмәтләренең һәм һәлакәттән коткару формированиеләренең составын һәм  структурасын билгеләү;

Үз көчен югалтты. – 2017 елның 7 октябрендәге 74-ТРЗ номерлы Татарстан Республикасы  Законы
Татарстан Республикасы һәлакәттән коткару хезмәтләре һәм һәлакәттән коткару формированиеләре  эшчәнлеген оештыру мәсьәләләре буенча башка вәкаләтләр.

5 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә җирле үзидарә органнары вәкаләтләре
Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә җирле үзидарә органнары вәкаләтләре Россия Федерациясе  һәм  Татарстан Республикасы законнары нигезендә билгеләнә. 

6 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү  һәм аларның эшчәнлеген оештыру өлкәсендә оешмалар вәкаләтләре 

Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү һәм аларның эшчәнлеген оештыру өлкәсендә оешмалар вәкаләтләре Россия Федерациясе һәм Татарстан Республикасы законнары нигезендә билгеләнә.

3 бүлек. Татарстан Республикасы һәлакәттән коткару хезмәтләре һәм һәлакәттән коткару формированиеләре 
7 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен төзү
1. Татарстан Республикасы  һәлакәттән коткару хезмәтләре һәм һәлакәттән коткару формированиеләре Россия Федерациясе законнары нигезендә төзелә.

2. Татарстан Республикасы  һәлакәттән коткару хезмәтләре һәм һәлакәттән коткару формированиеләре түбәндәгечә төзелергә мөмкин:

даими штат нигезендә – Татарстан Республикасы һәлакәттән коткару профессиональ хезмәтләре, һәлакәттән коткару профессиональ формированиеләре; 

штаттан тыш нигездә – Татарстан Республикасының һәлакәттән коткару штаттан тыш формированиеләре; 

җәмәгать башлангычында – Татарстан Республикасының һәлакәттән коткару җәмәгать формированиеләре. 

3. Татарстан Республикасы һәлакәттән коткару профессиональ хезмәтләре һәм һәлакәттән коткару профессиональ формированиеләре, тау-коткару эшләрен гамәлгә ашыручы һәлакәттән коткару профессиональ хезмәтләре һәм һәлакәттән коткару профессиональ формированиеләреннән тыш, түбәндәгечә  төзелә: (беренче абзац 2017 елның 7 октябрендәге 74-ТРЗ номерлы Татарстан Республикасы Законы редакциясендә)
Россия Федерациясе законнары нигезендә Татарстан Республикасы  Министрлар Кабинеты тарафыннан; 

бер яисә берничә эшчәнлек төре белән шөгыльләнүче, шуларны гамәлгә ашырганда Россия Федерациясе законнары белән оешмаларда үз һәлакәттән коткару хезмәтләренең һәм һәлакәттән коткару формированиеләре мәҗбүри төстә булырга тиеш оешмаларда, федераль башкарма хакимият органының халыкны һәм  территорияләрне  гадәттән тыш хәлләрдән яклау өлкәсендәге бурычларны хәл итү буенча махсус вәкаләтле территориаль органы белән килештереп, халыкны һәм территорияләрне гадәттән тыш хәлләрдән яклау өлкәсендәге бурычларны махсус вәкаләтле федераль башкарма хакимият органы тарафыннан билгеләнгән тәртиптә оешмалар җитәкчеләре тарафыннан; (өченче абзац 2017 елның 7 октябрендәге 74-ТРЗ номерлы Татарстан Республикасы Законы редакциясендә)
җирле үзидарә органнарында, әгәр Россия Федерациясе законнарында бүтәне каралмаган булса,  җирле үзидарә органнары карары буенча.

4. Татарстан Республикасы һәлакәттән коткару штаттан тыш формированиеләре, әгәр бу Россия Федерациясе законнары белән яисә Россия Федерациясе законнарында каралган тәртиптә оешмалар администрацияләре карары буенча күздә тотылган булса, оешмалар хезмәткәрләре арасыннан шушы оешмалар тарафыннан мәҗбүри тәртиптә төзелә. (4 өлеш 2017 елның 7 октябрендәге 74-ТРЗ номерлы Татарстан Республикасы Законы редакциясендә)
5. Татарстан Республикасының һәлакәттән коткару җәмәгать формированиеләре Россия Федерациясе һәм Татарстан Республикасы законнары нигезендә төзелә. 

8 статья. Татарстан Республикасы һәлакәттән коткару хезмәтләре һәм һәлакәттән коткару формированиеләре эшчәнлеге 

1. Татарстан Республикасы һәлакәттән коткару хезмәтләре һәм һәлакәттән коткару формированиеләре үз эшчәнлекләрендә федераль законнарга һәм Татарстан Республикасы законнарына,  тиешле нигезләмәләргә, уставларга, кагыйдәләргә һәм башка норматив хокукый актларга таяналар. 
Федераль законның 5 статьясы нигезендә төрләре билгеләнгән һәлакәттән коткару эшләрен үткәрү чорында коткаручылар хезмәтен саклау таләпләре һәлакәттән коткару эшләрен үткәрү кагыйдәләрен, процедураларын, критерийларын һәм нормативларын билгели торган норматив хокукый актлар белән регламентлаштырыла. (Икенче абзац 2021 елның 4 октябрендәге 69-ТРЗ номерлы Татарстан Республикасы Законы белән кертелде)
2. Татарстан Республикасы һәлакәттән коткару хезмәтләре һәм һәлакәттән коткару формированиеләре эшчәнлегенең үзенчәлекле булуына бәйле рәвештә аларга җитәкчелек итү һәлакәттән коткару хезмәтләренең һәм һәлакәттән коткару формированиеләренең барлык хезмәткәрләре тарафыннан әлеге хезмәтләрнең һәм формированиеләрнең җитәкчеләре тарафыннан бирелүче боерыкларның һәм күрсәтмәләрнең тайпылышсыз үтәлешен күздә тота. Әлеге таләп гадәттән тыш хәлләрне бетерү эшләрен уздыруда Татарстан Республикасы һәлакәттән коткару штаттан тыш һәм җәмәгать формированиеләре  катнашканда аларга да кагыла. 

3. Татарстан Республикасы һәлакәттән коткару хезмәтләрендә һәм һәлакәттән коткару формированиеләрендә күмәк хезмәт бәхәсен хәл итү чарасы буларак эш туктату рөхсәт ителми. 

4. Татарстан Республикасы профессиональ һәлакәттән коткару хезмәтләре һәм профессиональ һәлакәттән коткару формированиеләре объектларга һәм территорияләргә хезмәт күрсәтү буенча үз эшчәнлекләрен шартнамәчел нигездә гамәлгә ашыра алалар.  

Татарстан Республикасы башкарма хакимият органнары һәм Татарстан Республикасында җирле үзидарә органнары тарафыннан казна учреждениеләре рәвешендә төзелгән профессиональ һәлакәттән коткару хезмәтләре һәм профессиональ һәлакәттән коткару формированиеләре объектларга һәм территорияләргә хезмәт күрсәтү буенча шартнамәләрне үтәүдән алган акчалар Татарстан Республикасы бюджет системасының тиешле бюджеты кеременә күчерелергә тиеш. (4 өлеш 2008 елның 6 октябрендәге 96-ТРЗ номерлы, 2013 елның 20 маендагы 38-ТРЗ номерлы Татарстан Республикасы законнары редакциясендә)
5. Татарстан Республикасы бюджеты һәм җирле бюджетлар ассигнованиеләрен алучы бюджет учреждениеләре булган Татарстан Республикасы һәлакәттән коткару профессиональ хезмәтләре һәм һәлакәттән коткару профессиональ формированиеләре Татарстан Республикасы Министрлар Кабинеты билгеләгән тәртиптә түләүле хезмәтләр күрсәтергә һәм эшкуарлык эшчәнлеген гамәлгә ашырырга хокуклы. 

6. Татарстан Республикасы һәлакәттән коткару профессиональ хезмәтләренең һәм һәлакәттән коткару профессиональ формированиеләренең гадәттән тыш хәлләрдә эшкә керешергә әзерлеге һәм аларны бетерү эшләрен уздыруга әзерлеге аттестация барышында, шулай ук Татарстан Республикасы башкарма хакимиятенең һәм җирле үзидарәнең халыкны һәм территорияләрне гадәттән тыш хәлләрдән яклау өлкәсендәге бурычларны хәл итү буенча махсус вәкаләтле органнары тарафыннан үз вәкаләтләре чикләрендә башкарылучы тикшерүләр барышында ачыклана. 

7. Татарстан Республикасы территориясендәге барлык һәлакәттән коткару хезмәтләре, һәлакәттән коткару формированиеләре эшчәнлеген координацияләүне федераль башкарма хакимият органының халыкны һәм территорияләрне гадәттән тыш хәлләрдән яклау өлкәсендәге бурычларны хәл итү буенча махсус вәкаләтле территориаль органы гамәлгә ашыра. (7 өлеш 2017 елның 7 октябрендәге 74-ТРЗ номерлы Татарстан Республикасы Законы редакциясендә)
8. Җирле үзидарә органнары территорияләрендәге барлык һәлакәттән коткару хезмәтләре, һәлакәттән коткару формированиеләре эшчәнлеген координацияләүне халыкны һәм территорияләрне гадәттән тыш хәлләрдән яклау өлкәсендәге бурычларны хәл итү буенча җирле үзидарә органнары каршындагы махсус вәкаләтле идарә органнары гамәлгә ашыра.

9 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен теркәү

1. Татарстан Республикасында барлык һәлакәттән коткару хезмәтләре һәм һәлакәттән коткару формированиеләре мәҗбүри рәвештә теркәлергә тиеш.

2. Татарстан Республикасы һәлакәттән коткару хезмәтләрен һәм һәлакәттән коткару формированиеләрен теркәүне халыкны һәм территорияләрне гадәттән тыш хәлләрдә яклау өлкәсендәге бурычларны хәл итү буенча махсус вәкаләтле Татарстан Республикасы башкарма хакимияте органы һәм җирле үзидарә органнары башкарма хакимиятнең халыкны һәм территорияләрне гадәттән тыш хәлләрдә яклау өлкәсендәге бурычларны хәл итү буенча махсус вәкаләтле федераль органы тарафыннан билгеләнгән тәртиптә үз вәкаләтләре чикләрендә башкара. (2 өлеш 2017 елның 7 октябрендәге 74-ТРЗ номерлы Татарстан Республикасы Законы редакциясендә)
10 статья. Татарстан Республикасы һәлакәттән коткару хезмәтләре һәм һәлакәттән коткару формированиеләре эшчәнлеген финанс ягыннан тәэмин итү (статья 2013 елның 20 маендагы 38-ТРЗ номерлы Татарстан Республикасы Законы редакциясендә)
1. Казна учреждениеләре рәвешендә төзелгән Татарстан Республикасы һәлакәттән коткару профессиональ хезмәтләре, һәлакәттән коткару профессиональ формированиеләре эшчәнлеген, шул исәптән коткаручыларның хокукларын һәм гарантияләрен финанс ягыннан тәэмин итү, шулай ук бюджет һәм автоном учреждениеләр рәвешендә төзелгән Татарстан Республикасы һәлакәттән коткару профессиональ хезмәтләре, һәлакәттән коткару профессиональ формированиеләре тарафыннан дәүләт (муниципаль) йөкләмәләренең башкарылуын, шул исәптән коткаручыларның хокукларын һәм гарантияләрен финанс ягыннан тәэмин итү Татарстан Республикасы бюджет системасының тиешле бюджеты акчалары исәбеннән  гамәлгә ашырыла.

2. Бюджет һәм автоном учреждениеләр рәвешендә төзелгән Татарстан Республикасы һәлакәттән коткару профессиональ хезмәтләренең, һәлакәттән коткару профессиональ формированиеләренең дәүләт (муниципаль) йөкләмәсен башкарудан тыш гамәлгә ашырыла торган эшчәнлеген, шул исәптән коткаручыларның хокукларын һәм гарантияләрен финанс ягыннан тәэмин итү объектларга һәм территорияләргә хезмәт күрсәтү шартнамәләрен башкарудан керә торган  акчалар исәбеннән  шартнамә нигезендә гамәлгә ашырыла.

3. Башка оештыру-хокукый рәвешләрдә төзелгән Татарстан Республикасы һәлакәттән коткару профессиональ хезмәтләренең, һәлакәттән коткару профессиональ формированиеләренең эшчәнлеген, шул исәптән коткаручыларның хокукларын һәм гарантияләрен финанс ягыннан тәэмин итү уставта каралган эшчәнлекне башкару һәм Россия Федерациясе законнарына каршы килми торган  бүтән финанслау чыганаклары исәбеннән шартнамә нигезендә гамәлгә ашырыла.

4. Татарстан Республикасы һәлакәттән коткаруның штатка кермәгән һәм иҗтимагый формированиеләре эшчәнлеген, шул исәптән коткаручыларның хокукларын һәм гарантияләрен финанс ягыннан тәэмин итү күрсәтелгән формированиеләрне төзегән оешмалар һәм иҗтимагый берләшмәләр акчалары исәбеннән, шулай ук Россия Федерациясе законнарына каршы килми торган бүтән финанслау чыганаклары исәбеннән гамәлгә ашырыла.
11 статья. Татарстан Республикасы һәлакәттән коткару хезмәтләрен һәм һәлакәттән коткару формированиеләрен матди-техник тәэмин итү (статья 2014 елның 14 маендагы 40-ТРЗ номерлы Татарстан Республикасы Законы редакциясендә)
1. Татарстан Республикасы һәлакәттән коткару хезмәтләрен һәм һәлакәттән коткару формированиеләрен матди-техник тәэмин итү, коткару җайланмалары, кораллары белән җиһазландыру аларны төзегән тиешле Татарстан Республикасы һәлакәттән коткару хезмәтләре һәм һәлакәттән коткару формированиеләре органнары, оешмалары һәм иҗтимагый берләшмәләре раслаган җиһазландыру табельләре нигезендә гамәлгә ашырыла. 

2. Татарстан Республикасы Министрлар Кабинеты тарафыннан төзелгән Татарстан Республикасы һәлакәттән коткару профессиональ хезмәтләрен һәм һәлакәттән коткару профессиональ формированиеләрен матди-техник тәэмин итү, коткару җайланмалары, кораллары белән җиһазландыру Татарстан Республикасы Министрлар Кабинеты раслаган Татарстан Республикасы һәлакәттән коткару профессиональ хезмәтләрен һәм һәлакәттән коткару профессиональ формированиеләрен җиһазландыру табельләре нигезендә гамәлгә ашырыла.
4 бүлек. Татарстан Республикасының һәлакәттән коткаручылары һәм аларның статусы. Татарстан Республикасы һәлакәттән  коткару хезмәтләре һәм һәлакәттән коткару формированиеләре эшчәнлеген социаль тәэмин итү
12 статья. Татарстан Республикасының һәлакәттән коткаручылары 

1. Һәлакәттән коткаручылар статусына гражданнар Татарстан Республикасы һәлакәттән коткару хезмәтләрен һәм һәлакәттән коткару формированиеләрен, коткаручыларны һәм аларны Татарстан Республикасы территориясендә әзерләү буенча Россия Федерациясе һәм Татарстан Республикасы  законнары нигезендә Татарстан Республикасы Министрлар Кабинеты тарафыннан төзелүче оешмаларны аттестацияләүнең территориаль комиссиясе карары нигезендә аттестация нәтиҗәләре буенча медицина таныклавы узганнан соң, физик әзерлек нормативларын үтәгәннән, коткаручыларны һөнәри әзерлек программасы буенча һөнәргә өйрәткәннән соң аттестацияләү һәм һәлакәттән коткару эшләрен уздыруга аттестацияләү нәтиҗәләре буенча ия булалар. (1 өлеш 2014 елның 12 июнендәге 53-ТРЗ номерлы Татарстан Республикасы Законы редакциясендә)
2. Гражданнарга Татарстан Республикасының һәлакәттән коткаручылары  статусы бирү турында карар кабул ителгәндә аларга мәгълүм үрнәктәге таныклык, коткаручы кенәгәсе, фамилиясе, исеме һәм атасының исеме, кан төркеме һәм коткаручының теркәлү номеры куелган жетон тапшырыла. 

3. Һәлакәттән коткаручы кенәгәсе коткаручының Татарстан Республикасы территориясендә гадәттән тыш хәлләрне бетерү эшләрендә катнашуын исәпкә алу өчен билгеләнә. Һәлакәттән коткаручы кенәгәсе турындагы нигезләмә законнар нигезендә раслана.

13 статья. Татарстан Республикасы коткаручыларын аттестацияләү 

1. Татарстан Республикасы коткаручылары Россия Федерациясе Хөкүмәте тарафыннан билгеләнгән тәртиптә аттестация узалар. 

2. Татарстан Республикасының  аттестация узмаган коткаручылары Татарстан Республикасы коткаручысы  статусын югалталар. 

14 статья. Торакка хокук
 Татарстан Республикасы Министрлар Кабинеты һәм Татарстан Республикасы җирле үзидарә органнары тарафыннан төзелүче Татарстан Республикасы һәлакәттән коткару хезмәтләре һәм һәлакәттән коткару формированиеләре коткаручыларының торак хокукын гамәлгә ашыру шартлары һәм тәртибе торак законнары, күрсәтелгән хезмәтләрнең һәм формированиеләрнең кемнеке булуына карап, Татарстан Республикасы норматив хокукый актлары һәм муниципаль норматив хокукый актлар белән билгеләнә. 

15 статья. Татарстан Республикасының һәлакәттән коткаручыларының иминият гарантияләре 

1. Татарстан Республикасы һәлакәттән коткару профессиональ хезмәтләренең, һәлакәттән коткару профессиональ формированиеләренең һәлакәттән коткаручыларын иминләштерүне Татарстан Республикасы Министрлар Кабинеты, һәлакәттән коткару профессиональ хезмәтләрен, һәлакәттән коткару профессиональ формированиеләрен төзүче җирле үзидарә органнары күрсәтелгән һәлакәттән коткару хезмәтләрен, һәлакәттән коткару формированиеләрен тотуга бүлеп бирелә торган акчалар исәбеннән башкаралар. Татарстан Республикасы Министрлар Кабинеты тарафыннан төзелгән һәлакәттән коткару профессиональ хезмәтләре, һәлакәттән коткару профессиональ формированиеләре коткаручыларын иминләштерү кимендә 20 000 сум күләмендә башкарыла. (Беренче өлеш 2013 елның 20 маендагы  38-ТРЗ номерлы Татарстан Республикасы Законы редакциясендә)
2. Гадәттән тыш хәлләрне бетерү буенча эшләр башкаруга индивидуаль тәртиптә йә Татарстан Республикасының штаттан тыш яисә һәлакәттән коткару җәмәгать формированиеләре составында җәлеп ителгән Татарстан Республикасы коткаручыларын иминләштерүне Татарстан Республикасы башкарма хакимияте органнары, җирле үзидарә органнары, һәлакәттән коткаручыларны күрсәтелгән эшләрне уздыруда катнашуга җәлеп иткән  гадәттән тыш хәлләрне бетерү җитәкчеләре гадәттән тыш хәлләрне бетерү өчен законнарда билгеләнгән тәртиптә бүлеп бирелгән финанс чаралары исәбеннән гамәлгә ашыралар. 

16 статья. Татарстан Республикасы һәлакәттән коткару хезмәтләре һәм һәлакәттән коткару формированиеләре хезмәткәрләренең социаль гарантияләре 

1.  Татарстан Республикасы Министрлар Кабинеты тарафыннан төзелә  торган  Татарстан Республикасы һәлакәттән коткару хезмәтләренең һәм һәлакәттән коткару формированиеләренең коткаручылары хезмәт шартнамәсе (контракт) белән үзләренә йөкләнгән вазыйфаларны үтәгәндә һәлак булган очракта йә һәлакәттән коткару хезмәтләреннән һәм һәлакәттән коткару формированиеләреннән гарипләнү (яралану, имгәнү, контузия) яисә хезмәт шартнамәсе (контракт) белән үзләренә йөкләнгән вазыйфаларны үтәүгә бәйле рәвештә алынган авырулары аркасында эштән азат ителгәннән соң бер ел эчендә вафат булган очракта, аларның гаилә әгъзаларына – хатыннарына (ирләренә), 18 яшькә җитмәгән балаларына (белем алучы 23 яшькә кадәрге балаларына) йә 18 яшькә кадәр инвалид булып калган өлкәнрәк балаларына, аталарына һәм аналарына (бертигез өлешләрдә) Татарстан Республикасы бюджетыннан айлык акчалата түләүнең 120 оклады күләмендә бер генә тапкыр бирелә торган пособие түләнә. (1 өлеш 2014 елның 12 июнендәге 53-ТРЗ номерлы Татарстан Республикасы Законы редакциясендә)
2. Татарстан Республикасы һәлакәттән коткару хезмәтләре һәм һәлакәттән коткару формированиеләре коткаручылары хезмәт шартнамәсе (контракт) белән үзләренә йөкләнгән вазыйфаларны үтәгәндә гарипләнгән, (яраланган, имгәнгән, контузия алган), киләчәктә һәлакәттән коткаручылар буларак эшләү мөмкинлеге бирми торган авырулар алган очракта, аларга айлык акчалата түләүнең 60 оклады күләмендә бер генә тапкыр бирелә торган пособие түләнә. 

3. Татарстан Республикасы башкарма хакимияте органнары тарафыннан гадәттән тыш хәлләрне бетерү эшләренә индивидуаль тәртиптә йә күрсәтелгән эшләрне башкаруга һәлакәттән коткару штаттан тыш яисә җәмәгать формированиеләре составында җәлеп ителгән Татарстан Республикасы коткаручылары һәлак булган очракта яисә хезмәт шартнамәсе (контракт) белән үзләренә йөкләнгән вазыйфаларны үтәүгә бәйле рәвештә алынган авырулар аркасында эштән азат ителгәннән соң бер ел эчендә вафат булган очракта, аларның гаилә әгъзаларына – хатыннарына (ирләренә), 18 яшькә җитмәгән балаларына (белем алучы 23 яшькә кадәрге балаларына) йә 18 яшькә кадәр инвалид булып калган өлкәнрәк балаларына, аталарына һәм аналарына (бертигез өлешләрдә) Татарстан  Республикасы бюджетыннан 100 000 сум күләмендә бер генә тапкыр бирелә торган пособие түләнә. (3 өлеш 2014 елның 12 июнендәге 53-ТРЗ номерлы Татарстан Республикасы Законы редакциясендә)
4. Татарстан Республикасы башкарма хакимияте органнары тарафыннан гадәттән тыш хәлләрне бетерү эшләренә индивидуаль тәртиптә йә күрсәтелгән эшләрне башкаруга һәлакәттән коткару штаттан тыш яисә җәмәгать формированиеләре составында җәлеп ителгән Татарстан Республикасы коткаручылары гарипләнгән (яраланган, имгәнгән, контузия алган), киләчәктә һәлакәттән коткаручылар буларак эшләү мөмкинлеге бирми торган авырулар алган  очракта,  аларга Татарстан Республикасы бюджетыннан 50 000 сум күләмендә бер генә тапкыр бирелә торган пособие түләнә. 

5. Хезмәт шартнамәсе (контракты) белән йөкләнгән бурычларын үтәгәндә һәлак булган яисә хезмәт шартнамәсе (контракты) белән йөкләнгән бурычларын үтәгән чорда һәм шуңа бәйле рәвештә имгәнү (яралану, травма, контузия алу), авырып китү аркасында вафат булган Татарстан Республикасы һәлакәттән коткару профессиональ хезмәтләре һәм һәлакәттән коткару профессиональ формированиеләре коткаручыларының мәетләрен күчерү өчен әзерләү, күчерү, җирләүгә бәйле барлык чыгымнар, шулай ук кабер ташлары ясау һәм куюга бәйле чыгымнар Татарстан Республикасы Министрлар Кабинеты һәм Татарстан Республикасы җирле үзидарә органнары билгеләгән тәртип һәм нормалар нигезендә Татарстан Республикасы һәм Татарстан Республикасы җирле үзидарә органнары бюджетлары акчалары исәбеннән тотыла. (5 өлеш 2014 елның 14 маендагы 40-ТРЗ номерлы Татарстан Республикасы Законы редакциясендә) 

6. Татарстан Республикасы һәлакәттән коткару штаттан тыш яисә җәмәгать формированиеләре составында йә индивидуаль тәртиптә гадәттән тыш хәлләрне бетерү эшләрен башкаруга җәлеп ителгән һәм күрсәтелгән эшләрне башкару барышында яисә күрсәтелгән эшләрне башкару чорында һәлак булган һәм күрсәтелгән эшләрдә катнашу аркасында алынган гарипләнү (яралану, имгәнү, контузия), авырып китү нәтиҗәсендә вафат булган коткаручыларның мәетләрен озатуга әзерлеккә, күчерүгә, күмүгә бәйле барлык чыгымнар, шулай ук кабер ташларын әзерләү һәм кую чыгымнары Татарстан Республикасы башкарма хакимият органы һәм тиешле һәлакәттән коткару хезмәтен һәм һәлакәттән коткару формированиесен төзегән Татарстан Республикасы җирле үзидарә органнары акчалары исәбеннән  алар билгеләгән тәртиптә һәм нормалар нигезендә гамәлгә ашырыла. 

7. Татарстан Республикасы һәлакәттән коткару профессиональ хезмәтләре һәм һәлакәттән коткару профессиональ формированиеләре хезмәткәрләре – һәлакәттән коткару эшләрен  оештыруда һәм уздыруда, гадәттән тыш хәлләрне бетерүдә турыдан-туры катнашкан, билгеләнгән тәртиптә аттестацияләнгән, коткаручы статусына ия булган һәлакәттән коткару хезмәтләре, формированиеләре башлыклары һәм аларның урынбасарлары, идарә һәм тәэмин итү органнары белгечләре Татарстан Республикасы һәлакәттән коткару профессиональ хезмәтләре һәм һәлакәттән коткару формированиеләре коткаручылары өчен каралган иминләштерү һәм социаль гарантияләргә ия булалар. 
8. Әлеге статьяның 2 һәм 5 өлешләрендә каралган чыгымнарны финанслау әлеге Законның 10 статьясы нигезендә гамәлгә ашырыла. (8 өлеш 2014 елның 14 маендагы 40-ТРЗ номерлы Республикасы Законы белән кертелгән)
17 статья. Коткаручыларның хезмәте өчен түләү
1. Татарстан Республикасы һәлакәттән коткару профессиональ хезмәтләре, һәлакәттән коткару профессиональ формированиеләре коткаручылары хезмәте өчен түләү хезмәт шартнамәсе (контракты) нигезендә башкарыла. 
2. Һәлакәттән коткаручыларның, шул исәптән әлеге Законның 16 статьясындагы җиденче өлешендә санап үтелгән хезмәткәрләрнең хезмәт хакы күләме федераль законнар белән билгеләнгәннән ким булмаска тиеш. 
18 статья. Татарстан Республикасы коткаручыларының  гаиләләре әгъзаларына социаль ярдәм күрсәтү 

1. Татарстан Республикасы һәлакәттән коткару хезмәтләренең һәм һәлакәттән коткару формированиеләренең үзләренә хезмәт шартнамәсе (контракт) белән йөкләнгән вазыйфаларны үтәгәндә һәлак булган коткаручыларының гаилә әгъзаларына, шулай ук гадәттән тыш хәлләрне бетерү эшләрендә катнашу чорында һәм катнашу аркасында һәлак булган башка  коткаручыларның гаилә әгъзаларына Россия Федерациясе законнары нигезендә әлегә кадәр алар файдаланган социаль гарантия хокукы бер ел дәвамында сакланып кала. 

2. Татарстан Республикасының һәлакәттән  коткаручылары гаилә әгъзаларын туендыручы һәлак булган очракта, пенсия тәэминаты Россия Федерациясенең пенсияләр турындагы законнары нигезендә гамәлгә ашырыла. 

19 статья. Коткаручыларга “Татарстан Республикасының атказанган коткаручысы” мактаулы исемен бирү турында 
Татарстан Республикасы законнары нигезендә коткаручыларга “Татарстан Республикасының атказанган коткаручысы” мактаулы исеме бирелергә мөмкин.
20 статья. Татарстан Республикасы коткаручыларының өстәмә хокукый һәм социаль гарантияләре 

Татарстан Республикасы Министрлар Кабинеты, җирле үзидарә органнары карары белән Татарстан Республикасы һәлакәттән коткару хезмәтләре һәм һәлакәттән коткару формированиеләре хезмәткәрләренә, һәлакәттән коткару штаттан тыш һәм җәмәгать формированиеләре әгъзаларына һәм һәлакәттән коткару хезмәтләре һәм һәлакәттән коткару формированиеләре составына керми торган һәлакәттән коткаручыларына аларны хокукый һәм социаль яклау буенча гамәлдәге законнарга һәм әлеге Законга каршы килми торган өстәмә гарантияләр билгеләнергә мөмкин. 

21 статья. Гадәттән тыш хәлләрне бетерү эшләрен башкаруга җәлеп ителүче Татарстан Республикасы коткаручылары булмаган гражданнарны социаль яклау гарантияләре 

1. Татарстан Республикасының һәлакәттән коткаручылары булмаган аерым гражданнар һәлакәттән коткару эшләрен үткәрүгә үз ризалыклары белән җәлеп ителергә мөмкин. (1 өлеш 2021 елның 4 октябрендәге 69-ТРЗ номерлы Татарстан Республикасы Законы редакциясендә)
2. Татарстан Республикасы һәлакәттән коткаручылары булмаган гражданнарны һәлакәттән коткару эшләренә  җәлеп итү турындагы карарлар Татарстан Республикасының халыкны һәм территорияләрне гадәттән тыш хәлләрдән яклау өлкәсендәге бурычларны хәл итү буенча  махсус вәкаләтле башкарма хакимияте органы җитәкчесе, җирле үзидарә  органнары җитәкчеләре, гадәттән тыш хәлләрне бетерү җитәкчеләре тарафыннан кабул ителә. 

3. Татарстан Республикасы коткаручылары  булмаган гражданнар, аларны һәлакәттән коткару эшләрен уздыруга җәлеп ителгәндә, мәҗбүри рәвештә түләүсез шәхси иминләштерелергә тиеш. Һәлакәттән коткару штаттан тыш һәм ирекле формированиеләренең коткаручылары өчен әлеге Закон белән каралган хокуклар, иминләштерү гарантияләре һәм өстенлекле ташламалар аларга да кагыла. 
5 бүлек. Йомгаклау нигезләмәләре
22 статья. Йомгаклау нигезләмәләре
1. Әлеге Закон рәсми басылып чыкканнан соң ун көн узгач  үз көченә керә. 

2. Татарстан Республикасы Министрлар Кабинеты үзенең норматив хокукый актларын әлеге Законга туры китерергә тиеш. 

